> % A Takibakha
L 2GR R ‘ ; %
Atul - Mangoqo TR RE

unghavan dan

saspat cam munba’av, han dahulan.

pavaz cam macioq, tini cak sopa haul, manaq cak ki cakut ama’un
zaku ka pinanaq nak.

pincia cak ki bucul, padangi gabu ~ laplus siza dutdut madutdut,
pangi’an macinhav.

mugna cak mudadan macioq, heza haval ihan tanbaq sadu’an zaku,
muntanbaq cak macioq haval, ai! doglacaz, panaqun zaku panangadaq
qi lukic, munngadaq cak kilim mi pinanaq haval, panahan qana
haul’ita,mantaloq cak siza.

kuatu cogesin cuna unghavan cak dan, muliva cak makahan tanbaq
dan, nanu tu mudadan cak ka, mavevi sadu’an zaku, patnitu ciati a
linigeban zaku sangan na, opa 1 heza baglu linigeban saduan zaku ka,
icia qana tulbuskusa linigeban .
dungzavin cak unghavan dan mucoges han talogan nam, sambutin cak
kilim dangi’an zaku mal’u, tupa cak tu namasabaqang cak kana lagbing
tingmutin cak sadu tu namaqeca.
buntu donai talizu mantatala zaku. namuntanbaq dau luluklac zaku, 1
uka antalam, tupadau nain tu asa antala’an tupa, samu mungaus mudan,
maqge uka a nakilimun tupa.
lagbingin mundaza cak lukic minveqe sadu ki ludun tu masikua,
iskahan gana cak haul li tutumaz, luklacan cak ki talizu a antalamun
zaku, mudan cak mananakis munhan dandengaz pasadu nai.

